
Vatnsberinn 20. jan. - 18. feb. Tvíburarnir 21. maí - 21. júní Vogin 23. sept. - 23. okt.
Það hefur ekki gengið neitt sérlega vel 
hjá þér að undanförnu, mjög sennilega 
vegna þess að þú hefur enga hug-
mynd um hvað þú vilt gera. Kipptu því 
í liðinn og þá fer allt að ganga upp.

Tvíburar sem eiga afmæli í júní eiga von 
á góðu þegar þeir fá stóran pakka frá 
einhverjum sem elskar þá meira en orð 
fá lýst og er tilbúin(n) til að vaða eld og 
brennistein fyrir þá hvenær sem er.

Þér hættir til að fara fram úr þér annað 
slagið sem er allt í lagi svo framarlega 
sem þú ert ekki á hraðbraut. Reyndu 
allt sem þú getur til að þurrka af þér 
þetta heimskulega glott fyrir helgina.

Þig dreymir að þú sért að fara í fjall-
göngu og ert svo allt í einu komin(n) til 
Nepal þar sem ungur maður og móðir 
hans bjóða þér í ódrekkandi te. Við 
vitum ekki hvað þessi draumur þýðir.

Sporðdrekinn 24. okt. - 21. nóv.

Bogmaðurinn 22. nóv. - 21. des.

Þú vinnur margar milljónir í lottói júní, 
þökk sé þessari stjörnuspá sem lét þig 
vita að vinningsröðin innihéldi tölurn-
ar 6, 17, 18, 30, 35 og 39. Ekkert að 
þakka og hafðu það ávallt sem best.

Steingeitin 22. des. - 19. jan.

Þér hefur ekki enn tekist að losna við 
þá óþægilegu tilfinningu að þú sért 
lítill, ódýr og einnota kveikjari sem er 
alveg að verða búinn með gasið. Próf-
aðu að bretta ermarnar alveg upp.

Krabbinn 22. júní - 22. júlí

Fólk í ljónsmerkinu sem glímir við það 
sérkennilega vandamál að þola ekki 
þegar einhver skvettir á það köldu 
vatni þegar það er sofandi í sólbaði 
ætti að íhuga sín mál alvarlega. 

Ljónið 23. júlí - 22. ágúst

Þér finnst þú umkringd(ur) af fíflum 
sem er eðlilegt þar sem fíflasprettan 
hefur verið nokkuð góð það sem af er 
sumri. Ákveddu að setja niður nokkrar 
kartöflur ásamt radísum og gulrótum.

Meyjan 23. ágúst - 22. sept.

Þú kaupir þér samgöngukort fyrir rúm-
lega fimm þúsund krónur sem kemur 
sér vel næst þegar þig langar að hverfa 
eitthvað út í buskann. Láttu það eftir 
þér að fá þér vanilluís þegar sólin skín.

Fiskarnir 19. feb. - 20. mars
Þú ert óvenjumikið leitandi um þessar 
mundir sem bendir til að þú hafir 
annað hvort týnt lyklunum, símanum 
eða vegabréfinu. Áttaðu þig á að eng-
inn er verri þótt hann villist í myrkri.

Hrúturinn 21. mars - 19. apríl

Það er dulrænn glampi á tilveru þinni 
um þessar mundir sem gæti bent til að 
þú eigir eftir að hitta nokkra álfa í mán-
uðinum. Prófaðu að gefa þeim popp-
korn og saltaðu það vel aukalega.

Nautið 20. apríl - 20. maí

Þig dreymir að þú sért að fara í fjall-
göngu með einhverjum í sporðdreka-
merkinu sem stingur síðan af til Nepal. 
Þú lætur þér fátt um finnast og ákveð-
ur að fara til Grænhöfðaeyja í staðinn.

Hvað eiga þau Morgan Freeman, 
Jonathan Pryce, Dana Carvey, 
Imogen Poots, Angelina Jolie, 
Bruce Dern, Mark Wahlberg, Paul 
Giamatti, Liam Neeson, Michael 
Cera, Julianne Margulies, Sonia 
Braga, Johnny Depp, Natalie 
Portman, Michael J. Fox, Gina 
Gershon, Elizabeth Hurley, Leelee 
Sobieski, Peter Dinklage, Shia 
LaBeouf, Hugh Laurie, Joshua 
Jackson, Dave Franco, Chris 
Evans, Aaron Johnson, Malcolm 
McDowell, Stellan Skarsgård, Tim 
Allen, Mary Kate og Ashley Olsen, 
Kodi-Smit McPhee, Yasmine 
Bleeth, Neil Patrick Harris, James 
Belushi, Helen Hunt, Courtney 
Cox, Ice Cube, Leah Remini, John 
Cho, Laurie Metcalf, Greg Kinnear, 
Thomas Haden Church, Jason 
Patrick, Isabella Rossellini, Zoe 
Saldana, Paul Dano, Jean Dujardin, 
Gene Rowlands, Kathleen Turner, 
Nicole Kidman, Danny Aiello, 
John Goodman, Josh Lucas, 
Christopher Mintz-Plasse, Chris 
Pratt, Juliette Lewis, Meryl Streep, 
Frances McDormand, Selma Blair, 
Joel Edgerton, Peter Weller, Ricky 
Gervais, Jason Schwartzman, 
Tobey Maguire, Sam Claflin, John 
Cusack, Kathy Bates, Monica 
Potter, Vincent D’Onofrio, Robert 
Rodriguez, J.J. Abrams, Chris 
O’Donnell, Kate Upton, Paul 
Thomas Anderson, Joss Whedon, 
Paul McCartney og Donald Trump 
sameiginlegt?

Jú, þau eiga öll afmæli í júní.

Þann 23. júní verða liðin 30 ár 
frá því að mynd Tims Burton, 
Batman, var frumsýnd og sló 
tóninn fyrir komandi Batman-
myndir þegar hún halaði inn 
rúmlega 411 milljónir dollara í 
kvikmyndahúsum heimsins, en 
sú aðsókn skilaði henni í annað 
sæti listans yfir aðsóknarmestu 
myndir ársins 1989, rétt á eftir 
Indiana Jones and the Last Crusade 
sem var frumsýnd í maí sama 
ár. Um leið sló Jack Nicholson 
tekjumet þegar ljóst varð að hann 
myndi fá um 60 milljónir dollara 
fyrir leik sinn í myndinni þar sem 
hann hafði samið um að fá, fyrir 
utan háa eingreiðslu, prósentur 
af söluhagnaðinum. Sennilega 
stendur það tekjumet  leikara 
fyrir eina mynd enn í dag. Þá er 
sjálfsagt að geta þess að sama 
dag og Batman var frumsýnd í 
Bandaríkjunum var gamansmell-
urinn Honey, I Shrunk the Kids eftir 
Joe Johnston einnig frumsýndur 
við miklar vinsældir sem skiluðu 
myndinni í sjöunda sæti yfir að-
sóknarmestu myndir ársins 1989.

Á meðal þeirra mynda sem eiga 
50 ára frumsýningarafmæli í júní 
er vestrinn True Grit eftir Henry 
Hathaway sem var frumsýndur í 
Los Angeles 11. júní 1969. Myndin 
sló í gegn, fór þegar í flokk 
bestu vestra allra tíma að mati 
flestra gagnrýnenda og færði 
aðalleikaranum John Wayne 
bæði Óskars- og Golden Globe-
verðlaunin 1970 fyrir besta leik í 
aðalhlutverki karla.

Leikstjórinn M. Night Shyamalan 
heitir í raun Manoj Nelliyattu 
Shyamalan. Hann bætti við nafn-
inu Night á menntaskólaárum 
sínum. Hann hefur látið hafa eftir 
sér í viðtölum að uppáhaldsmynd-
ir hans séu Raiders of the Lost Ark, 
The Exorcist og Die Hard.

John Goodman er eitt af afmælis-
börnum júnímánaðar en hann 
verður 67 ára 20. júní. Hann 
og eiginkona hans, Annabeth 
Hartzog, fagna einnig 30 ára 
brúðkaupsafmæli sínu á þessu ári.

Regina King, sem hlaut Óskars-
verðlaunin í ár fyrir leik sinn í 
myndinni If Beale Street Could Talk 
(sjá um hana á bls. 12), hafði áður 
hlotið bæði Emmy- og Golden 
Globe-verðlaunin og er því í dag 
aðeins Tony-verðlaunum frá því 
að verða sautjándi leikarinn í 
sögu bandarísks skemmtiiðnað-
ar til að hljóta EGOT-alslemmuna 
svokölluðu, þ.e. Emmy-, Golden 
Globe-, Óskars- og Tonyverð-
launin. Vonandi tekst henni það!

Stjörnuspá mánaðarinsStjörnuspá mánaðarins

Hitt og þetta ...

Tónninn sem Peter Bogdanovich 
skapaði í þeirri mynd er fyrir 
mér hinn heilagi kaleikur kvik-
myndagerðar, hvort sem er frá 
sjónarhóli áhorfandans eða kvik-
myndagerðarmannsins.
- M. Night Shyamalan að tala um 
myndina The Last Picture Show.

Rauði dregillinn. Æ, ég veit 
það ekki ... og vil ekki hljóma 
vanþakklátur ... en ég er bara 
lítið fyrir að mæta á viðburði og 
finnst óþægileg sú athygli sem 
maður fær þannig. Konunni minni 
finnst þetta líka og við reynum að 
sleppa við svona hluti eins mikið 
og við getum.
- James McAvoy, spurður hvað sé 
það versta við að vera leikari.

Ef ég þyrfti að rétta einhverjum 
einhverja eina mynd sem sannaði 
að ég gæti leikið þá yrði það A 
Time to Kill.
- Samuel L. Jackson.

Ef þú átt ekki barn þá veistu ekki 
hvað skilyrðislaus ást er. Þú hefur 
a.m.k. ekki upplifað hana.
- Regina King.

Hvernig James Baldwin lýsti ástar-
sambandi Tish and Fonnys hafði 
mikil áhrif á mig. Að fá að færa það 
upp á tjaldið varð draumur minn.
- Barry Jenkins, að tala um mynd 
sína If Beale Street Could Talk sem 
er gerð eftir sögu James Baldwin.

Hin sígilda saga er baráttan á 
milli þess góða og þess illa. En í 
raunveruleikanum er baráttan 
mun oftar á milli þess góða og 
þess góða. Og það er alveg sama 
hvor vinnur þá baráttu, við sitjum 
alltaf eftir með sárt ennið.
- Asghar Farhadi.

Mín fyrsta áheyrnarprufa var fyrir 
konuna sem varð svo umboðs-
maður minn og er það enn. Ég 
var fjórtán ára. Hún útvegaði mér 
hlutverkið í Jamon, Jamon. Ef 
ég hefði ekki hitt hana þá hefði 
enginn heyrt um mig í dag.
- Penélope Cruz, sem sló í gegn í 
Jamon, Jamon, sínu fyrsta hlutverki.

Það eina sem ég kann og get gert 
er að leika. Ég hef enga þekkingu 
á neinu öðru. 
- Javier Bardem.

Já, ég geri margt sem fólki finnst 
óvenjulegt og skrítið. Ég elska t.d. 
rauðrófur, bara einar sér. Ef ég fer 
á salatbar þá klára ég fyrst allar 
rauðrófurnar.
- Chris Pratt.

Það er alveg sama um hvað 
efnið er og hvað verið er að tala 
um. Ef John Oliver blandar sér í 
umræðuna þá verður hún fyndin. 
Hann er uppáhaldsgrínstinn 
minn og hefur verið það lengi.
- Alison Brie.

Ef ég mætti velja þá vildi ég 
fá hlutverk í mynd eftir Martin 
Scorsese. Ég er tilbúinn að mála 
húsið hans aukalega ef hann bara 
ræður mig í vinnu.
- Jonah Hill, um uppáhaldsleik-
stjórann sinn.

Það var mikil áskorun að leika 
Peter Parker. Hann er persóna 
sem áhorfendur þekkja og búast 
við að hagi sér á ákveðinn hátt 
þannig að það var ekkert rými 
fyrir mig til að skapa persónuna 
sjálfur. En á sama tíma vill 
leikari auðvitað eiga þátt í 
persónusköpuninni þannig að 
leikurinn verði ekki bara einhver 
eftirherma. Já, þetta var erfitt.
- Andrew Garfield.

Ég reyni að taka hverjum degi af 
æðruleysi og halda mig á jörðinni 
á meðan þetta gengur yfir. En þér 
að segja þá er ég alltaf að skapa 
sögur í laumi og vonandi tekst 
mér einhvern tíma að gera mína 
eigin mynd. Það er draumurinn.
- Tom Holland, um framtíðina. 

Þegar ég sótti um hlutverk í 
Batman v Superman: Dawn of 
Justice þá hafði ég ekki hugmynd 
um að um væri að ræða hlutverk 
Wonder Woman. Við vorum sex 
eftir sem leikstjórinn var að skoða 
og engin okkar vissi þetta.
- Gal Gadot, um það þegar hún 
frétti að hún hefði verið valin til að 
leika Wonder Woman.

Ef maður lítur yfir sviðið þá 
er greinilegt að kynslóðin 
sem í dag er á milli tvítugs og 
þrítugs er ekki að geta af sér 
jafnmargar kvikmyndastjörnur 
og kynslóðirnar á undan þeim. 
Eldri stjörnur eiga sviðið.
- Rupert Wyatt.

Babe er sú mynd sem ég sé mest 
eftir að hafa ekki gert betur í. 
Hins vegar small allt saman hjá 
mér í The Big Lebowski.
- John Goodman, um eftirsjána.

Gullkorn

Glass

Sýndu hvað þú getur

Aðalhlutverk: Bruce Willis, James McAvoy, Samuel L. Jackson, 
Anya Taylor-Joy, Sarah Paulson, Luke Kirby og Spencer Treat Clark 
Leikstjórn: M. Night Shyamalan Útgefandi: Síminn og Vodafone

128
mín

3. júní

l Glass er þrettánda bíómyndin sem M. Night Shyamalan leikstýrir 
og eins og oft áður í myndum sínum leikur hann sjálfur smáhlut-
verk í henni, persónuna Jay sem kom reyndar líka fram í Split.

l Sú beiðni fylgir myndinni að þeir sem sjá hana segi ekki væntan-
legum áhorfendum frá söguþræðinum, síst af öllu frá endinum. 

Eftir að Beast, 24. persónan sem býr innra með Kevin Wendell 
Crumb og ræður yfir ofurhraða og ofurkröftum, tekur stjórn á 
líkama hans kemur til kasta Davids Dunn að stöðva hann fyrir 
fullt og allt. Það á hins vegar eftir að reynast hægara sagt en 
gert, ekki síst vegna afskipta Elijah Price, öðru nafni hr. Glass.

Það varð nokkuð ljóst í lok myndarinnar Split fyrir tveimur árum 
að við mættum eiga von á framhaldsmynd þar sem leikstjórinn M. 
Night Shyamalan myndi etja saman aðalpersónunni úr Split, Kevin 
Wendell Crumb (og hans innri karakterum) og aðalpersónunum 
úr Unbreakable frá árinu 2000, ofurmenninu David Dunn og 
hinum brothætta en snjalla glæpamanni Elijah Price (herra Glass), 
og ljúka um leið trílógíu sem nefnd hefur verið Eastrail 177 eða 
The Unbreakable-serían. Shyamalan gaf það reyndar fljótlega 
út að þriðja myndin yrði gerð en þurfti áður en hann gat hafist 
handa að fá kvikmyndafyrirtækin Buena Vista Intl. sem er í eigu 
Disney og Universal Pictures til að gefa grænt ljós á samstarf því 
það fyrrnefnda átti réttinn að Unbreakable en það síðarnefnda 
að Split. Það tókst og er það í fyrsta sinn sem þessi risafyrirtæki 
vinna saman að gerð myndar. Og nú er sem sagt komið að útgáfu 
hennar á sjónvarpsleigunum. Þar sem sagan er nánast ein flétta frá 
upphafi til enda með vægast sagt óvæntum sögulokum segjum 
við ekkert meira um atburðarásina hér. Góða skemmtun! 

Samuel L. Jackson, James McAvoy og Bruce Willis í hlutverkum sínum  
í Glass sem þeir Elijah Price, Kevin Wendell Crumb og David Dunn.

Glass

Tryllir

Punktar ....................................................

Loaded Weapon 1.

Veistu svarið?
Þetta er í fimmta sinn sem þeir Bruce Willis og 
Samuel L. Jackson leika í sömu myndinni en það 
gerðu þeir einnig í Die Hard with a Vengeance, 
Unbreakable, Pulp Fiction og gamanmynd sem 
gerð var árið 1993. Hvaða mynd?

Anya Taylor-Joy snýr aftur í hlutverki þeirrar sömu og hún lék í Split, 
Casey Cooke, en við látum þess ógetið hvað hún gerir í þetta sinn. 

VOD

HHHH - The Atlantic HHH - Seattle Times HHH - Empire 
HHH - H. Reporter HHH - The Observer HHH - Rolling Stone

https://youtu.be/95ghQs5AmNk

Ástríkur  
og leyndardómur töfradrykkjarins

Leitin að seiðkarlinum
Eftir að Sjóðríkur dettur niður úr tré og fótbrotnar þar sem 
hann er að ná í mistiltein með hinni gullnu sigð tilkynnir hann 
bæjarbúum að tími sé til kominn fyrir hann að draga sig í hlé 
og að finna þurfi yngri seiðkarl til að elda töfradrykkinn sem 
komið hefur í veg fyrir að Rómverjar hertaki Gaulverjabæ. Að 
sjálfsögðu þurfa þeir Ástríkur og Steinríkur að fara í málið.

Ástríkur og leyndardómur töfradrykkjarins er eftir þá sömu og gerðu 
síðustu Ástríks-mynd, hina þrælskemmtilegu Ástríkur á Goðabakka, 
sem var frumsýnd fyrir fjórum árum. Munurinn er sá að á meðan sú 
mynd var gerð eftir einni af sögum þeirra Renés Goscinny og 
Alberts Uderzo þá er þetta ný saga eftir Alexandre Astier sem 
einnig skrifaði handritið og leikstýrir ásamt Louis Clichy. Myndin 
hlaut afar góða dóma og mikla aðsókn í kvikmyndahúsum, enda 
þykir hún einstaklega fyndin og alveg frábær  fjölskylduskemmtun.

Ástríkur og leyndardómur töfradrykkjarins

Íslensk talsetning: Sigurður Sigurjónsson, Þórhallur Sigurðsson 
(Laddi), Jóhann Sigurðarson, Hjálmar Hjálmarsson, Steinn Ármann 
Magnússon, Örn Árnason, Eyþór Ingi Gunnlaugsson, Orri Huginn 
Ágústsson, Elísabet Ormslev, Ævar Þór Benediktsson, Íris Tanja 
Flygenring, Viktor Már Bjarnason, Einar Örn Einarsson, Magnús 
Ólafsson, Selma Rún Rúnarsdóttir, Hjalti Rúnar Jónsson og Bjarki 
Kristjánsson Leikstjórn: Sigurður Árni Ólason Þýðandi: Oddný Sen 
Talsetning: Myndform ehf. Útgefandi: Myndform

6. júní

Teiknimynd
104
mínVOD

Glass

DVD

https://youtu.be/AMol1xXTv-8

Þær Jessica Chastain og Sophie Turner sem  
leika saman í myndinni X-Men: Dark Phoenix  
voru í París á dögunum að kynna myndina  

fyrir frönsku áhugafólki um ofurhetjumyndir.

Þegar æskuvinur og núna unnusti og 
barnsfaðir Clementine Rivers er ranglega  
fangelsaður fyrir glæp sem hann framdi 
ekki hefur hún baráttu fyrir frelsi hans 
ásamt móður sinni, vinum og ættingjum.

If Beale Street Could Talk er án nokkurs vafa ein 
af bestu myndum ársins 2018 en hún er gerð af 
Barry Jenkins sem gerði einnig Óskarsverð-
launamyndina Moonlight árið 2016. Sagan er 
byggð á samnefndri verðlaunaskáldsögu 
James Baldwin sem kom út árið 1974 og er ein-
stök mannlífslýsing sem allir ættu að upplifa.

Drama/rómantík

Sönn ást sigrar allt

119
mínVOD

Aðalhlutverk: Regina King, KiKi Layne, Stephan James, 
Teyonah Parris, Colman Domingo og Brian Tyree Henry 
Leikstjórn: Barry Jenkins Útgefandi: Sena

6. júní

Punktar ...............................

l Eins og sést hér fyrir ofan hefur myndin hlot-
ið frábæra dóma gagnrýnenda og er hún með 
8,6 í meðaleinkunn á Metacritic.com.

l Regina King hlaut Óskarsverðlaunin fyrir leik 
sinn í myndinni sem var einnig tilnefnd fyrir 
tónlistina og handritið.

HHHHH - The Observer HHHHH - Empire

HHHHH - C. Sun-Times HHHHH - Telegraph

HHHHH - R.Ebert.com HHHHH - CineVue

HHHHH - Vanity Fair HHHHH - L.A. Times

Stephan James og KiKi Layne leika par- 
ið Alonzo og Clementine í myndinni.

6. júní

88
mín

Aðalhl.: Kathryn Prescott, Tyler Young, Samantha Log-
an og Mitch Pileggi Leikstj.: Lars Klevberg Útg.: Sena

VOD

Tryllir

Menntaskólaneminn Bird Fitcher starfar með skólanum í antíkverslun þar 
sem hún rekst dag einn á forláta polaroid-vél sem enn virðist í fínu lagi. Bird 
byrjar að taka myndir af sjálfri sér og skólafélögum sínum en ekki líður á 
löngu uns hún gerir sér grein fyrir að þeirra sem myndaðir eru með vélinni 
bíða hroðaleg örlög og dauði. Sú uppgötvun kemur hins vegar allt of seint.

Það svífur sannkallaður ótti og skelfing yfir vötnunum í spennutryllinum Polaroid 
enda komast þeir sem hafa verið myndaðir með vélinni að því að þeir eru senni-
lega dauðadæmdir finni þeir ekki leið til að koma böndum á mátt vélarinnar. 
Tilraunir til að eyðileggja myndirnar skapa bara enn meiri skelfingu því það sem 
kemur fyrir þær kemur einnig fyrir þá sem eru á þeim og myndavélina sjálfa er 
ekki heldur hægt að eyðileggja. Góð ráð verða því dýr en í æsilegu kapphlaupi við 
tímann áttar Bird sig á því að e.t.v. liggur lausnin í fortíðinni ...

Ekki smella af

Kathryn Prescott leikur Bird Fitcher sem 
finnur polaroid-myndavél og gerir sér auð-
vitað enga grein fyrir því í fyrstu að hver sá 

sem hún myndar er dauðadæmdur.

l Höfundur Polaroid er norski leik-
stjórinn Lars Klevberg og er myndin 
byggð á samnefndri stuttmynd hans 
frá 2015 sem vakti verulega athygli 
enda afar vel gerð í alla staði.

l Polaroid-myndavélar komu fyrst á 
markað árið 1947 og þóttu mikil 
undratæki enda framkölluðu þær 
myndirnar sjálfar á nokkrum mínútum 
eftir að þær voru teknar. Vélarnar nutu 
mikilla vinsælda næstu áratugi og 
þess má geta að sú sem Bird finnur í 
myndinni er af gerðinni Polaroid SX-
70 sem framleidd var árið 1972.

Punktar ..................................................................

Polaroid – If Beale Street Could Talk

https://youtu.be/dE8fL0NeJug
https://youtu.be/N4m3t3G3Zqc

Anna and the Apocalypse – Another Tango

7. júní

108
mín

Aðalhl.: Ella Hunt, Malcolm Cumming, Sarah Swire og Ben 
Wiggins Leikstjórn: John McPhail Útgefandi: Myndform

VOD

Gamanmynd

Jólin eru á næstu grösum og íbúar smábæjarins Little Haven eru staðráðnir 
í að njóta hátíðarinnar með sínum nánustu þrátt fyrir dularfulla plágu sem 
hefur nýlega skotið upp kollinum og breytt mörgum af íbúum bæjarins í 
blóðþyrsta uppvakninga sem ráfa nú út um allan bæ og láta engan í friði.

Þessari skemmtilegu, hrollvekjuskotnu gamanmynd hefur verið lýst sem blöndu af 
Shaun of the Dead og La La Land enda inniheldur hún mörg hressileg tónlistaratriði 
inn á milli blóðugrar baráttu við uppvakninga sem eira engum sem þeir á annað 
borð klófesta. Anna Shepherd er ein þeirra sem er ákveðin í að láta uppvakning-
ana ekki skemma jólin fyrir sér og sínum nánustu, en það er hægara sagt en gert ... 

Gleðileg jól – eða þannig

Ella Hunt leikur titilpersónu myndarinnar 
sem lendir í mikilli baráttu við uppvakninga.

l Myndin er að hluta til byggð á stutt-
myndinni Zombie Musical eftir Ryan 
McHenry sem gerð var árið 2011.

l Anna and the Apocalypse var tilnefnd 
til skosku BAFTA-verðlaunanna sem 
besta mynd ársins og Ella Hunt var til-
nefnd  fyrir besta leik í aðalhlutverki. 
Þess utan hefur myndin hlotið fjöl-
mörg verðlaun og viðurkenningar á 
öðrum kvikmyndahátíðum.

l Þetta er önnur mynd leikstjórans 
John McPhail en sú fyrsta, Where Do 
We Go From Here?, hlaut einnig frá-
bæra dóma og fjölda verðlauna.

Punktar ..................................................................
HHHH1/2 - Los Angeles Times HHHH - The Wrap HHHH - IndieWire 

HHHH - IGN HHHH - Variety HHHH - Verge HHHH - IndieWire
HHH1/2 - R.Ebert.com HHH1/2 - Rolling Stone HHH1/2 - H. Reporter

7. júní

82
mín

Aðalhlutv.: Lexi Giovagnoli, Brant Daugherty og Sarah 
Blades Leikstj.: Sean Michael Beyer Útg.: Myndform

VOD

Dans/rómantík

Cassie er fyrrverandi dansmeistari sem snýr aftur til heimabæjar síns þegar 
móðir hennar fær hjartaáfall. Eins og það hafi ekki verið nóg um að hugsa 
uppgötvar Cassie einnig að dansstúdíó fjölskyldunnar er nánast gjaldþrota 
og verður því gert upp og lokað á næstunni ef enginn leggur til peninga. 

Hér er á ferðinni lágstemmd og ljúf, rómantísk mynd þar sem tangódans kemur 
mikið við sögu. Þegar Cassie fer að leita að lausnum til að bjarga dansstúdíóinu 
frá gjaldþroti kemur það m.a. til greina að hún skrái sig í tangókeppni þar sem 
góð peningaverðlaun eru í boði. Vandamálið er að besti dansarinn í bænum fyrir 
utan hana sjálfa er fyrrverandi unnusti hennar í menntaskóla sem hún vill þó alls 
ekkert með hafa lengur. En stundum þarf maður að brjóta odd af oflæti sínu ... 

Þess má geta að leikstjóri og handritshöfundur myndarinnar, Sean Michael Beyer, 
leikur sjálfur eitt hlutverkið í henni, hlutverk Williams.

Geymt en ekki gleymt

Lexi Giovagnoli og Brant Daugherty leika dansarana og fyrrverandi kærustuparið 
Cassie og Dean sem þurfa að taka saman höndum til að bjarga danstúdíói frá glötun.

https://youtu.be/dfWIfwKJ7vA
https://youtu.be/b21vAS1eUjw

14. júní

Teiknimyndir um dráttarbátinn Elías og vini hans  
Íslensk talsetning Útgefandi: Myndform

VOD

Barnaefni

Norsku verðlaunateiknimyndirnar um björg-
unarbátinn Elías og vini hans eru allt í senn 
litríkar, fyndnar, fræðandi og hæfilega spenn-
andi fyrir yngri kynslóðir áhorfenda.

Þættirnir um ráðagóða björgunarbátinn Elías og vini 
hans, Trolla, Kraneyju, Doppu, Kalla, Glað og alla 
hina, voru fastir póstar í barnatímum sjónvarpsins á 
árum áður og nutu mikilla vinsælda bæði smáfólksins 
og hinna fullorðnu, enda afar vandaðir í alla staði 
með góðum og gagnlegum boðskap sem á alltaf við. 
Í þessari útgáfu er að finna þætti 32–38 í seríu 3.

Elías bjargar málunum!

80
mín

Molang – Elías

7. júní

65
mín

Teiknimyndir með íslensku tali um ævintýri Molang 
og Piu Piu Útgefandi: Myndform

VOD

Barnaefni

Molang er lítil kanínustelpa sem lendir ásamt besta vini sínum í mörgum  
litríkum og skemmtilegum ævintýrum í þessum þriggja og hálfrar mínútna  
þáttum sem eru fyrst og fremst ætlaðir allra yngsta aldurshóp áhorfenda.

Molang eru kóreskir teiknimyndaþættir sem hafa um 
nokkurra ára skeið notið mikilla vinsælda á sjónvarps-
stöðvum víða um heim, þar á meðal hér á landi á RÚV. 
Segja má að þættirnir einkennist af gleði, hamingju og 
innilega skemmtilegum húmor sem nær til yngsta 
aldurshópsins auk þess sem vinátta aðalpersónanna, 
Molang og hænuungans Piu Piu, er bæði sönn og tær. 

Molang og Piu Piu lenda í ævintýrum

Everybody Knows

Everybody Knows

Enginn er alveg saklaus

Aðalhlutverk: Penélope Cruz, Javier Bardem, Ricardo Darín, Eduard 
Fernández, Bárbara Lennie, Inma Cuesta, Elvira Mínguez og Ramón 
Barea Leikstjórn: Asghar Farhadi Útgefandi: Myndform

133
mín

14. júní

l Everybody Knows hefur eins og allar aðrar myndir Asghars Farhadi 
hlotið ótal verðlaun og var m.a. tilnefnd til átta Goya-verðlauna.

Hin spænska Laura sem býr í Buenos Aires snýr aftur til heima-
bæjar síns á Spáni ásamt dóttur sinni og syni til að vera við-
stödd brúðkaup systur sinnar ásamt öðrum í fjölskyldunni. 
Fljótlega kemur í ljós að undir niðri krauma grafin leyndarmál 
og gamlar syndir og þegar dóttur Lauru er rænt upphefst æsi-
leg atburðarás sem leiðir í ljós að enginn er í raun alveg saklaus.

Everybody Knows (Todos lo saben) er nýjasta mynd íranska leikstjór-
ans og handritshöfundarins Asghar Farhadi sem gerði m.a. mynd-
irnar The Salesman (Forushande), The Past (Le passé), A Separation 
(Jodaeiye Nader az Simin), About Elly (Darbareye Elly), Beautiful City 
(Shah-re ziba) og Fireworks Wednesday (Chaharshanbe-soori), en 
allt eru þetta snilldarmyndir sem hafa hlotið ótal verðlaun enda er 
Asghar án nokkurs vafa einn mikilhæfasti kvikmyndagerðarmaður 
heims. Segja má að myndir hans eigi það sameiginlegt að líta í fyrstu 
út fyrir að vera einfaldar sögur en þegar betur er skoðað kemur í 
ljós að undir niðri eru margar fléttur sem smám saman mynda eina 
eftirminnilega heild. Everybody Knows er engin undantekning frá 
þessu og án þess að fara nánar út í magnaðan söguþráðinn hvetjum 
við allt kvikmyndaáhugafólk til að láta hana ekki fram hjá sér fara.

Hjónin Penélope Cruz og Javier Bardem leika aðalhlutverkin  
í Everybody Knows og fara eins og alltaf áður á kostum.

Everybody Knows

Glæpasaga / Ráðgáta

Punktar ....................................................

Loving Pablo.

Veistu svarið?
Þetta er í fimmta sinn sem þau Penélope Cruz og 
Javier Bardem leika hvort á móti öðru í bíómynd 
en þær fyrri voru Jamón, jamón (1992), Vicky 
Cristina Barcelona (2008), The Counselor (2013) 
og ... hvaða mynd frá árinu 2017?

Javier Bardem og leikstjórinn Asghar Farhadi ræða málin á milli atriða 
en myndin var nánast öll tekin upp í bænum Torrelaguna við Madrid.

VOD

HHHH1/2 - Entertainm. Weekly HHHH1/2 - The Seattle Times 
HHHH1/2 - W. Post HHHH - IndieWire HHHH - The Wrap 
HHHH - Screen HHHH - Guardian HHHH - N.Y. Magazine

Gleðin í brúðkaupinu er ósvikin en áður en langt um líður breytist 
sagan í æsispennandi glæpasögu og ráðgátu sem grípur alla.

https://youtu.be/L68mUxKuAnA

Britt-Marie var hér

Byrjað upp á nýtt

Aðalhlutverk: Pernilla August, Vera Vitali, Peter Haber, Malin 
Levanon, Anders Mossling, Olle Sarri, Mahmut Suvakci og Lancelot 
Ncube Leikstjórn: Tuva Novotny Útgefandi: Myndform

94
mín

14. júní
l Britt-Marie var hér er önnur mynd Tuvu Novotny sem leikstjóra en 
sú fyrsta, Blindsone, fékk afar góða dóma og mörg verðlaun. Tuva 
er reyndar mun þekktari sem leikkona og lék t.a.m. stór hlutverk í 
myndunum Kongens nei, Borg McEnroe og Annihilation.

Britt-Marie er 63 ára kona sem þolir hvorki óhreinindi á heimili 
sínu né óreglu í hirslum og myndu margir segja að hún væri 
með tiltektar- og þrifnaðaræði. Þegar hún kemst að því að 
maðurinn hennar til 40 ára hefur verið henni ótrúr ákveður 
hún að fara frá honum og finna sér sína fyrstu vinnu á ævinni.

Sagan um Britt-Marie er eftir sænska rithöfundinn Fredrik Backman 
sem sló í gegn þegar hann sendi frá sér sína fyrstu bók, Maður sem 
heitir Ove, árið 2012. Síðan þá hefur hann skrifað einar sjö bækur, 
en Britt-Marie var hér kom út árið 2014 og er hans fjórða bók.

Það er ekki nóg með að Britt-Marie yfirgefi eiginmanninn heldur 
flytur hún til nýs bæjar sem heitir því virðulega nafni Borg en er 
samt hálfgert krummaskuð. Segja sumir að það eina sem sé gott við 
bæinn sé vegurinn sem liggur út úr honum. Britt-Marie tekur samt 
fyrsta starfinu sem henni býðst en það felst í að taka að sér tilfallandi 
verk í svokallaðri félagsmiðstöð bæjarins, þ. á m. þrif. Það fer þó 
svo að hún leiðist út í það ólíklega hlutverk að þjálfa nokkra unga 
fótboltastráka sem geta reyndar lítið í fótbolta en bæta það upp 
með ótakmörkuðum áhuga og elju sem Britt-Marie kann að meta ...

Eftir að hafa helgað eiginmanni sínum og uppeldi barna þeirra líf  
sitt ákveður Britt-Marie að pakka saman og byrja upp á nýtt. Það er  

hin margverðlaunaða leikkona Pernilla August sem leikur Britt-Marie.

Britt-Marie var hér

Gamandrama

Punktar ....................................................

Star Wars: Episode I - The Phantom Menace.

Veistu svarið?
Pernilla August hóf leiklistarferil sinn árið 1979 
og sló svo fyrst í gegn í mynd Ingmars Bergman,  
Fanny och Alexander, árið 1982. En hver varð fyrsta 
enskumælandi myndin sem hún lék í?
(Vísbending: hún lék ömmu Lukes Skywalker.) Leikstjóri myndarinnar, Tuva Novotny, og aðalleikkonan Pernilla August.

Eiginmaður Britt-Marie er leikinn af Peter Haber sem lék m.a. 
lögreglumanninn Martin Beck í samnefndum sjónvarpsþáttum.

VOD

https://youtu.be/AMqulGtodRw

Britt-Marie var hér

The Lego Movie 2
The Second Part

Hemmi bjargar heiminum

Íslensk talsetning: Sigurður Þór Óskarsson, Salka Sól Eyfeld, Bryndís 
Ásmundsdóttir, Orri Huginn Ágústsson, Aldís Amah Hamilton, Steinn 
Ármann Magnússon, Sigríður Eyrún Friðriksdóttir, Oddur Júlíusson, 
Eyþór Ingi Gunnlaugsson, Björgvin Franz Gíslason, Júlía Guðrún 
Lovísa Henje, Lára Björk Hall, Kolfinna Orradóttir, Þórunn Erna 
Clausen og m.fl. Leikstjórn: Rósa Guðný Þórsdóttir  
Útgefandi: Síminn og Vodafone

17. júní

Það eru liðin fimm ár síðan viðkunnanlegi verkakubburinn 
Hemmi bjargaði heimaborg sinni frá tortímingu með aðstoð 
vina sinna sem sumir hverjir voru gæddir ofurkröftum. Nú þarf 
Hemmi að taka á honum stóra sínum á ný þegar bestu vinkonu 
hans, Lísu, er rænt af stórskrítnum geimverum ... sem þýðir 
auðvitað að Hemmi verður að fljúga út í geim og bjarga henni.

The Lego Movie, sem kom út árið 2015 er á meðal skemmtilegustu 
mynda sem gerðar hafa verið enda naut hún mikilla vinsælda um 
allan heim hjá fólki á öllum aldri. Óhætt er að fullyrða að þessi nýja 
Lego-mynd gefi henni ekkert eftir hvað húmor og skemmtilegheit 
varðar, en í henni ferðast hinn ávallt bjartsýni Hemmi út í óravíddir 
alheimsins þar sem margvíslegar áskoranir bíða bæði hans og nýrra 
og gamalla vina sem láta að sjálfsögðu ekki sitt eftir liggja ...

The Lego Movie 2: The Second Part

Kubbamynd

106
mín

Hinn snjalli og úrræðagóði Rex hættuspil (Rex Dangervest í ensku 
útgáfunni) kemur mikið við sögu en honum svipar grunsamlega  

mikið til Peters Quill úr Guardians of the Galaxy-myndunum.

Fyrir utan þau Hemma og Lísu mæta fjölmargar af persónum fyrri 
myndarinnar aftur til leiks í The Lego Movie 2 og margar nýjar, þar  

á meðal persónur utan úr geimnum sem eru hver annarri skrítnari.

Þrátt fyrir að hafa mjög ólíka sýn á nánast allt eru þau Hemmi og Lísa 
bestu vinir. Á þau tryggðarbönd reynir þegar Lísu er rænt af geim-

verum og Hemmi verður að ferðast út í geim til að bjarga henni.

l Myndin er að sjálfsögðu talsett á íslensku eins og sjá má á kredit-
listanum hér til vinstri en í ensku útgáfunni eru það m.a. þau Chris 
Pratt, Elizabeth Banks, Will Arnett, Tiffany Haddish, Alison Brie, Will 
Ferrell, Channing Tatum, Jonah Hill, Maya Rudolph, Nick Offerman, 
Stephanie Beatriz, Jason Momoa, Gal Gadot, Margot Robbie, Brook-
lynn Prince og Bruce Willis sem ljá persónunum raddir sínar. 

Punktar ....................................................

al

VOD

https://youtu.be/cksYkEzUa7k
http://m.fl/

121
mín

20. 
júní

Nýjasta Spider-Man-myndin, Far From Home, verður frumsýnd í bíóhúsum 5. júlí og í tilefni af 
því verða fyrri myndirnar sex endurútgefnar á sjónvarpsleigunum 20. júní, bæði til upprifjunar 
fyrir alla gamla aðdáendur kóngulóarmannsins svo og þær kynslóðir sem vaxið hafa úr grasi á 
þeim 17 árum síðan fyrsta myndin eftir leikstjórann Sam Raimi var frumsýnd sumarið 2002.

Spider-Man

VOD

Það er óhætt að segja að kvikmynda-
áhugafólk hafi á fyrri hluta ársins 
2002 beðið spennt eftir fyrstu mynd 
leikstjórans Sams Raimi um kóngulóar-
manninn Peter Parker enda hafði það 
spurst út að hún bryti blað í gerð ofur-
hetjumynda hvað tæknibrellur varðaði. 
Og því var ekki að neita að þær reyndust 
stórkostlegar og þegar upp var staðið 
hafði myndin halað inn rúmlega 820 
milljónir dollara í kvikmyndahúsum. Um 
leið var ljóst að Sam Raimi myndi gera 
næstu Spider-Man-mynd líka.

127
mínVOD 139

mínVOD

Mynd númer tvö var frumsýnd í júlí 
2004 og eftir að hafa barist við og lagt 
af velli sjálfan Norman Osborn, öðru 
nafni Green Goblin, í fyrstu myndinni 
þurfti kóngulóarmaðurinn nú að takast 
á við annan fyrrverandi vin sinn, dr. Otto 
Octavius, sem fór yfir um þegar tilraun 
sem hann var að gera fór úrskeiðis. Um 
leið þurfti Peter Parker að takast á við 
tilfinningar sínar í garð Mary Jane Watson 
sem Kirsten Dunst lék. Þá gat hann ekki 
verið öruggur um að Harry Osborn, sonur 
Normans, hygði ekki á hefndir.

Þrjú ár liðu þar til mynd númer þrjú var 
frumsýnd, enn á ný í leikstjórn Sams 
Raimi. Í þetta sinn átti Peter Parker í 
höggi við ókennilegt „efni“ utan úr 
geimnum sem einnig átti eftir að skapa 
andstæðinginn Venom úr Eddie Brock 
sem Topher Grace lék en Tom Hardy 
átti síðar eftir að leika í samnefndri 
mynd. Einnig átti Peter í höggi við The 
Sandman og ekki síður varð baráttan 
hörð við Harry Osborn sem hafði breytt 
sér í New Goblin og heimtaði hefnd fyrir 
dauða föður síns í fyrstu myndinni. 

20. 
júní

20. 
júní

Spider-Man Spider-Man

136
mín

20. 
júníVOD

Lengi vel stóð til að Sam Raimi myndi 
gera fjórðu Spider-Man-myndina með 
Tobey Maguire í aðalhlutverki eins og 
verið hafði en vegna einhvers listræns 
ágreinings varð ekkert úr því. Þess í stað 
var ákveðið að byrja Spider-Man-söguna 
upp á nýtt og í þetta sinn með Andrew 
Garfield í aðalhlutverki og Emmu Stone 
í hlutverki kærustu hans, Gwen Stacy, 
en þau Andrew og Emma voru þá par í 
raunveruleikanum. Myndinni, sem Marc 
Webb leikstýrði, var vel tekið þegar hún 
var frumsýnd sumarið 2012 en í henni 
glímdi Peter Parker m.a. við dr. Curt 
Connors (Rhys Ifans), öðru nafni The 
Lizard, sem gerði honum lífið leitt auk 
þess sem hann reyndi að ráða gátuna 
um afdrif foreldra sinna, en sú ráðgáta 
hafði lengi hvílt á honum eins og mara. 

142
mínVOD 133

mínVOD

The Amazing Spider-Man 2 var svo frum-
sýnd sumarið 2014 með sömu leikurum 
í aðalhlutverkum og í hlutverkum helstu 
andstæðinga kóngulóarmannsins að 
þessu sinni voru þeir Dane DeHaan sem 
Harry Osborn en hann hafði í þetta sinn 
breytt sér í The Green Goblin og Jamie 
Foxx sem lék Max Dillon en hann hafði 
yfirnáttúrlegt vald á rafmagni þegar 
hann breyttist í hinn stórhættulega 
Electro. Myndinni var á ný leikstýrt af 
Mark Webb og gekk vel, en þó ekki jafn 
vel og fyrri myndunum fjórum hafði 
gengið hvað aðsókn í kvikmyndahúsum 
varðaði. Hvort það hafi verið það eða 
eitthvað annað þá var ákveðið að binda 
enda á Amazing-seríuna og byrja aftur 
upp á nýtt, en þó á annan hátt en áður 
því nú komu The Avengers til sögunnar.

Spider-Man: Homecoming var svo frum-
sýnd sumarið 2017 og nú var það breski 
leikarinn Tom Holland sem kominn var 
í búning kóngulóarmannsins. Myndin 
var öðruvísi en fyrri myndirnar fimm 
enda hafði hinn nýi Peter Parker verið 
kynntur til sögunnar í Civil War og því 
var upprunasögu hans sleppt þótt 
vissulega væri hann enn byrjandi í 
ofurhetjubransanum. En Homecoming 
fékk frábæra dóma og lagði grunninn 
að þátttöku Peters Parker í Avenger-
myndunum Infinity War og Endgame. 
Þar með var sú hugmynd opinberuð að í 
næstu Spider-Man-mynd, Far From Home 
sem frumsýnd verður í júlí, myndi sagan 
jafnframt vera ákveðið upphaf upphaf 
nýrrar seríu um Marvel-ofurhetjurnar. 
Hvernig það spilast á eftir að koma í ljós.

20. 
júní

20. 
júní

Ralf rústar Internetinu

Ferðalag sem á engan sinn líka!

Íslensk talsetning: Hjálmar Hjálmarsson, Vigdís Pálsdóttir, Íris 
Tanja Flygenring, Salka Sól Eyfeld, Ævar Þór Benediktsson, Bergur 
Ingólfsson, Selma Lóa Björnsdóttir, Álfrún Örnólfsdóttir, Ágústa Eva 
Erlendsdóttir, Björgvin Franz Gíslason, Þórhallur Sigurðsson og fleiri  
Leikstjórn: Rósa Guðný Þórsdóttir  
Útgefandi: Síminn og Vodafone

20. júní

Sex ár eru liðin frá því að við hittum síðast hinn ljúfa og naut-
sterka Ralf sem nú lendir í nýjum ævintýrum ásamt vinkonu 
sinni, Vannellópu sykursætu, þegar sérkennileg bilun í leik-
tækjasalnum þar sem þau vinna verður til þess að þau fara í 
einstaklega viðburðaríkt ferðalag á Internetinu!

Disney-teiknimyndin Ralf rústar Internetinu er vægast sagt frábær 
skemmtun frá upphafi til enda. Fyrir utan ævintýrin sem þau Ralf 
og Vannellópa sykursæta lenda í á ferðalaginu hitta þau fjölmarga 
merka karaktera og líka persónur úr öðrum þekktum ævintýrum 
eins og Mjallhvíti, Fríðu, Öskubusku, Þyrnirós, Elsu, Jasmín, Múlan, 
Pocahontas, Aríel, Groot, C3PO, Bósa ljósár, Eyrnaslapa og fleiri. 

Myndin er talsett á íslensku af landsliði íslenskra leikara og kemur 
einnig út á ensku þar sem þau John C. Reilly, Sarah Silverman, Gal 
Gadot, Kristen Bell, Mandy Moore, Alan Tudyk, Idina Menzel, Alfred 
Molina og margir fleiri ljá persónunum raddir sínar. En hvort sem 
fólk kýs að sjá íslensku eða ensku útgáfuna er óhætt að lofa því að 
Ralf rústar Internetinu er afar fyndin og fjörug skemmtun fyrir alla.

Ralf rústar Internetinu

Teiknimynd
106
mínVOD

https://youtu.be/T73h5bmD8Dc

Ralf rústar Internetinu

21. júní

96
mín

Íslensk talsetning: Sjá leikara í punktum  
Leikstjórn: Árni Ólason Útgefandi: Myndform

VOD

Barnaefni

Þættirnir um Bubba hafa komið út síðan 1998 og í þessari 20. þáttaröð 
hefst hefur bæði hann sjálfur og allt hans umhverfi breytt um svip!

Þótt þessir nýju þættir um Bubba, sem hófu göngu sína á DVD og á sjónvarpsleig-
unum 11. apríl, séu með öðru sniði en áður og útlitið og umhverfið hafi breyst er 
hjartað á sínum stað. Hér er um að ræða annan hluta seríunnar með þáttum 9 til 
16 og við hvetjum að sjálfsögðu bæði gamla og nýja aðdáendur til að fylgjast með 
frá byrjun og upplifa þau fjölmörgu verkefni sem Bubbi tekur sér fyrir hendur ...

Bubbi byggir – Ný sería

l Þættirnir um Bubba byggi eru að sjálfsögðu vandlega talsettir á íslensku svo 
þau yngstu fái notið þeirra sem best en þýðandi er Hildigunnur Þráinsdóttir. Þau 
sem ljá persónunum raddir sínar eru Sigurbjartur Sturla Atlason, Aðalbjörn 
Tryggvason, Þórhallur Sigurðsson (Laddi), Valdís Eiríksdóttir, Íris Hólm Jónsdóttir, 
Bjarki Kristjánsson, Steinn Ármann Magnússon, Agla Bríet Einarsdóttir, Karl Páls-
son, Þórdís Björk Þorfinnsdóttir og Gunnar Ólason.

Punktar ..................................................................

Walking Out – Bubbi byggir

21. júní

95
mín

Aðalhlutverk: Matt Bomer, Josh Wiggins og Bill Pullman 
Leikstjórn: Alex og Andrew Smith Útgef.: Myndform

VOD

Spenna/ævintýri

David er 16 ára drengur og skilnaðarbarn sem hefur lítið kynnst föður 
sínum, Cal, en hann býr á æskuslóðum sínum á hálendi Montana-ríkis. Dag 
einn býður Cal honum að koma með sér í skotveiði uppi í fjöllunum, en sú 
veiðiferð á eftir að snúast upp í baráttu þeirra beggja fyrir lífum sínum.

Walking Out þykir sérlega vel gerð og vel leikin mynd sem segja má að fjalli um 
tvennt, annars vegar um samband föður og sonar og hins vegar um magnaða 
baráttu þeirra við að halda lífi við erfiðar aðstæður. Upphaflega er ætlunin að veiða 
elg en þegar Cal slasast illa á fjallinu snúast hlutverkin við og það kemur í hlut hins 
óreynda sonar hans að koma þeim báðum til byggða áður en það er of seint ...

Þegar á reynir ...

Josh Wiggins og Matt Boomer leika  
feðgana David og Cal í Walking Out.

l Myndin er byggð á smásögu eftir 
rithöfundinn og dýralífsfræðinginn 
David Quammen sem m.a. er þekktur 
fyrir skrif sín í National Geographic.

l Myndin var að mestu tekin upp þar 
sem hún gerist, þ.e. í fjalllendi Mont-
ana-ríkis, og fyrir utan allt annað þykir 
kvikmyndatakan í henni fanga vel 
ægifegurð fjallanna og dýralífsins þar.

l Þetta er þriðja mynd ensku tví-
buranna Alex og Andrews Smith sem 
bæði leikstýrðu henni og skrifuðu 
handritið. Fyrri myndir þeirra eru The 
Slaughter Rule og Winter in the Blood.

Punktar ..................................................................
HHHHH - Time Out HHHH1/2 - L.A. Times HHHH1/2 - Village Voice 
HHHH1/2 - The Wrap HHHH - Variety HHHH - Hollywood Reporter 
HHH1/2 - Observer HHH1/2 - Rolling Stone HHH1/2 - R.Ebert.com

https://youtu.be/OepnD5GHZp8

Fjölskyldumynd 21. júní

Aðalhl.: Daniah De Villiers, Mélanie Laurent og Langley Kirk-
wood Leikstjórn: Gilles de Maistre Útgefandi: Myndform

98
mínVOD

Einstök mynd um unga stúlku frá London sem flytur ásamt foreldrum 
sínum og bróður til Suður-Afríku þar sem hún tekur að sér villt, hvítt ljón.

Þessi vel gerða og góða mynd er eftir Gilles de Maistre sem fékk hugmyndina að 
gerð hennar eftir að hafa kvikmyndað dýralíf í Afríku og komist að því að á sumum 
svæðum hefur fólki tekist að mynda einstakt samband við villtu dýrin í umhverfi 
sínu, þar á meðal þau sem að öllu jöfnu væru hættuleg ókunnugu fólki. Sagan í 
myndinni er í senn fyndin og spennandi og um leið er ígrunduðum boðskap um 
mikilvægi dýranna komið á framfæri. Þetta er ekta fjölskyldumynd og í sérflokki!

Sönn vinátta rofnar aldrei

Daniah De Villiers leikur Miu sem myndar 
órjúfanleg vináttubönd við hvíta ljónið.

l Myndin var tekin upp á tæplega 
þremur árum enda hefði gerð hennar 
ekki verið möguleg nema aðalleik-
konan, Daniah De Villiers, myndaði í 
raun samband við ljónið allt frá því að 
það var hvolpur þar til það var orðið 
fullorðið. Samband ljónsins og Miu í 
myndinni er því 100% raunverulegt. 
Um leið sjáum við auðvitað Miu sjálfa 
og alla aðra leikara myndarinnar  sem 
birtast í henni frá upphafi til enda 
eldast um þrjú ár. Þess má geta að 
eftir að tökum myndarinnar lauk árið 
2017 hefur leikkonan sem leikur Miu, 
Daniah De Villiers, haldið áfram að 
rækta sambandið við ljónið sem heitir 
í raun Thor og geta áhugasamir kynnt 
sér allt um vináttu þeirra á netinu.

Punktar ..................................................................
HHH1/2 - Los Angeles Times HHH1/2 - Film Threat HHH1/2 - IndieWire

Mia and the White Lion – Holy Lands

28. júní

100
mín

Aðalhlutverk: James Caan, Efrat Dor, Jonathan Rhys Meyers 
og Tom Hollander Leikstjórn: Amanda Sthers Útg.: Myndform

VOD

Gamandrama

Harry er fyrrverandi hjarta- og æðasjúkdómalæknir sem ákveður skyndi-
lega og á gamals aldri að segja skilið við heimaslóðirnar og flytja til Ísraels 
þar sem hann hyggst gerast svínabóndi. En það eru mörg ljón í veginum!

James Caan, sem er orðinn 79 ára, leikur lækninn aldna sem kemur fjölskyldu sinni, 
tveimur börnum og fyrrverandi eiginkonu, á óvart með fréttunum um búferla-
flutninginn til Ísraels. Þau eru síður en svo ánægð með þessa ákvörðun, að stóru 
leyti hans vegna því þau telja að svona gamall maður muni eiga erfitt uppdráttar í 
búgrein sem hann kann lítil skil á í ókunnugu landi. En Harry er staðráðinn í að láta 
drauminn rætast og veit ekki að þótt honum finnist sín eigin fjölskylda erfið þá er 
hún barnaleikur miðað við það sem bíður hans þegar hann er kominn til Ísraels ...

Skipt um gír

James Caan leikur hinn aldna hjarta- og æðasjúkdómalækni Harry sem ákveður að yfir- 
gefa heimaslóðirnar í New York og gerast svínabóndi í Ísrael. Efrat Dor leikur dóttur hans.

l Leikstjóri og handritshöfundur myndarinnar, Amanda Sthers, sendi síðast frá sér 
myndina Madame sem kom einmitt út á sjónvarpsleigunum í mars síðastliðnum.

Punktar ..................................................................

https://youtu.be/XgAbsT66Dl8
https://youtu.be/gxrzE5g2FVc

Captive State

Allar byltingar byrja á neista

Aðalhlutverk: John Goodman, Ashton Sanders, Machine Gun Kelly, 
Vera Farmiga, D.B. Sweeney, Alan Ruck, Kevin Dunn og Jonathan 
Majors Leikstjórn: Rupert Wyatt Útgefandi: Myndform

109
mín

28. júní

Í tiltölulega náinni framtíð hafa dularfullar „geimverur“ tekið 
völdin á Jörðu og fengið margt fólk í lið með sér. Á móti kemur 
að þeir eru líka margir sem geta ekki sætt sig við þessa nýju 
alheimsstjórn og leita því leiða til að velta geimverunum úr 
sessi. Til þess þarf mikla kænsku ... og enn meira hugrekki.

Þeir eru margir sem kunna að meta góðar framtíðar- og vísinda-
skáldsögur og Captive State, nýjasta mynd leikstjórans Ruperts 
Wyatt sem gerði m.a. myndirnar The Escapist, The Gambler og 
hina þrælgóðu Rise of the Planet of the Apes, hefur hitt beint í 
mark hjá þeim hópi. Þetta er ein af þeim myndum þar sem ekki 
má greina væntanlegum áhorfendum of mikið frá framvindunni 
til að skemma ekki fyrir upplifuninni en til viðbótar því sem kemur 
fram hér í innganginum má þó segja að myndin gerist í Chicago 
og er sagan fyrst og fremst sögð frá sjónarhóli lögreglumannsins 
Mulligans (John Goodman) sem hefur einsett sér að safna liði gegn 
geimverunum öflugu þótt það gæti hæglega kostað hann lífið ...

Captive State

Tryllir / Vísindaskáldsaga

Machine Gun Kelly og Ashton Sanders í hlutverkum sínum.

Doug Liman.

Veistu svarið?
Eftir að leikstjórinn Rupert Wyatt lauk við The 
Gambler árið 2014 var altalað að hann myndi 
næst leikstýra myndinni Gambit um samnefnda 
ofurhetju. Úr því varð þó ekki og spurningin er: 
Hvaða þekkti leikstjóri mun leikstýra Gambit?

l Leikstjóri myndarinnar, Rupert Wyatt, skrifaði einnig söguna og 
handritið ásamt eiginkonu sinni, Ericu Beeney.

l Captive State er öll tekin upp þar sem hún gerist, þ.e. í Chicago.

l Tónlistarmaðurinn Richard Colson Baker, sem er betur þekktur 
sem Machine Gun Kelly, eða MGK, leikur stórt hlutverk í myndinni.

John Goodman leikur lögreglumanninn Mulligan sem fær m.a. í lið  
með sér hinn unga Gabriel (Ashton Sanders), en hann er sonur  
manns sem gerði uppreisn gegn geimverunum en féll í valinn.

Punktar ....................................................
HHHH1/2 - Variety HHHH1/2 - IGN HHHH1/2 - Paste Magaz. 

HHHH - Film Threat HHH1/2 - C. Sun-Times HHH - Slant 
HHH - Rolling Stone HHH - The Guardian HHH - Empire

VOD

https://youtu.be/i68xCzI406A

Hefurðu séð þessar?

Einstaklega skemmtileg, fjörug, fyndin 
og viðburðarík ævintýra- og fjölskyldu-
mynd um hinn tólf ára og hressa strák 
Alex sem fyrir tilviljun finnur sverðið 
Excalibur og dregur það úr steininum. 
Um leið vekur hann hina illu norn 
Morgönu til lífsins, en hún ætlar sér að 
komast yfir sverðið, hvað sem það kostar.

Mortal Engines kemur úr smiðju Peters 
Jackson og er byggð á margverðlaunaðri 
bók breska rithöfundarins Philips Reeve, 
en hún kom út í íslenskri þýðingu síðast-
liðið sumar undir heitinu Vítisvélar. Þetta 
er magnað framtíðarævintýri sem gerist 
eftir um þrjú þúsund ár og skartar Heru 
Hilmarsdóttur í aðalhlutverki.

Aquaman er sjötta myndin í hinum 
sameinaða ofurhetjuheimi DC-Comics á 
eftir Man of Steel, Batman v Superman: 
Dawn of Justice, Suicide Squad, Wonder 
Woman og Justice League. Hér er um 
upprunasögu að ræða sem hefst þegar 
Arthur Curry kemst að því að í raun er 
hann hinn eini sanni konungur Atlantis.

Þegar lögreglumennirnir Brett Ridge-
man og Anthony Lurasetti (Mel Gibson 
og Vince Vaughn) eru sendir í sex 
mánaða launalaust „leyfi“ fyrir að hafa 
gengið fullharkalega fram við síðustu 
handtöku ákveða þeir að gerast sjálfir 
ræningjar, enda hafa þeir bæði kunn-
áttuna og þekkinguna sem til þarf!

Tónlistarmaðurinn Jackson Maine má 
muna sinn fífil fegurri og þótt hann njóti 
enn hylli gamalla aðdáenda er ferill hans 
á fallanda fæti, ekki síst vegna óhóflegrar 
drykkju. Þegar hann hittir hina efnilegu 
leik- og söngkonu Ally má segja að hann 
fái nýtt markmið í lífinu: Að aðstoða Ally 
við að ná frægð og frama.

Teiknimyndin Spider-Man: Into the Spider-
Verse er stórskemmtilegt hliðarævintýri 
frá hinum venjulegu Spider-Man-mynd-
um þar sem aðalsöguhetjan Miles Moral-
es telur sig hinn eina og sanna köngulóar-
mann – en hefur rangt fyrir sér. Myndin 
hlaut Óskarsverðlaunin sem besta teikni-
mynd ársins 2018.

The Favourite gerist á valdatíma Önnu 
Englandsdrottningar (1702–1714) og er 
hér blandað saman sannsögulegum 
atburðum og flugbeittum húmor sem 
verður frekar svartur á köflum. Útkoman 
er einstök mynd í alla staði sem kvik-
myndaáhugafólk ætti alls ekki að láta 
fram hjá sér fara.

Í verðlaunamyndinni Bohemian Rhaps-
ody er farið yfir feril hljómsveitarinnar 
Queen allt frá byrjun, með sérstakri 
áherslu á hlut píanóleikarans, laga- og 
textahöfundarins og eins besta rokk-
söngvara allra tíma, Freddies Mercury, 
sem lést langt um aldur fram árið 1991, 
aðeins 45 ára að aldri. Frábær mynd.

Sönn saga glímudrottningarinnar Sar-
ayu-Jade Bevis sem hóf atvinnuferil í 
glímu þrettán ára gömul og vann sig 
upp í bandarísku WWE-atvinnumanna-
glímuna þar sem hún varð aðeins 21 árs 
að aldri yngsta konan til að vinna 
svokallaða Divas-glímukeppni. Frábær 
mynd með toppleikurum.

Að synda eða sökkva er einstaklega 
skemmtileg og launfyndin gamanmynd 
um átta karla sem hafa hver um sig 
brennt ýmsar brýr að baki sér. Þeir fá 
aftur trú bæði á lífið og mátt sinn og 
megin þegar þeir byrja að æfa saman 
samhæft sund undir handleiðslu tveggja 
fyrrverandi afrekskvenna í íþróttinni.

Snjallasti spæjari allra tíma, Sherlock 
Holmes, og hinn sauðtryggi aðstoðar-
maður hans, læknirinn Watson, fá hér til 
úrlausnar morð sem ekki er búið að 
fremja og að sjálfsögðu er það prófessor 
Moriarty, erkióvinur Holmes, sem hefur 
fundið upp á þeim óskunda. Leysa þeir 
Sherlock og Watson gátuna í tíma?

Susie Bannion er bandarískur dansari 
sem kemur til Berlínar til að sækja um 
danshlutverk hjá hinu virta dansstúdíói 
Helenu Markos. Þar heillar hún einn 
helsta danshöfund heims, Madame 
Blanc, upp úr skónum og áður en varir er 
hún orðin aðaldansari stúdíósins. En hér 
býr meira að baki en sýnist!

Matty Burton er hnefaleikamaður sem á 
að baki farsælan feril en telur nú tíma til 
kominn að hætta þar sem hann er kominn 
á aldur. Hann samþykkir að berjast í 
síðasta sinn við öflugan mótherja þar sem 
miklir peningar eru í boði en fær þar á sig 
þungt högg sem á eftir að gjörbreyta lífi 
hans og fjölskyldu hans til frambúðar.

Kvikmyndin Vice fjallar á gamansaman en 
flugbeittan hátt um Dick Cheney, 
fyrrverandi varaforseta Bandaríkjanna í 
stjórn Georges W. Bush á árunum 2001 til 
2009, en Cheney notaði áhrif sín og völd 
til að fara sínu fram og er margt af því 
sem hann gerði verulega umdeilt og 
verður það um ókomin ár.

Nels Coxman er heiðursborgari smá-
bæjarins Kehoe í Klettafjöllum og hefur 
um árabil þjónað bæði bæjarbúum og 
öðrum vegfarendum með því að halda 
vegum opnum með öflugum snjó-
ruðningstækjum sem hann ræður yfir. 
Þegar lögreglan tilkynnir honum að 
sonur hans hafi fundist látinn breytist allt.

Þegar barnlausu hjónin Pete og Ellie sjá 
auglýsingu frá ættleiðingastofnun 
ákveða þau að skoða málið. Sú ákvörðun 
á eftir að vinda upp á sig þegar „skoð-
unarferðin“ leiðir til þess að þau verða 
skyndilega foreldrar þriggja systkina sem 
eiga erfiða reynslu að baki. Nú þurfa þau 
að standa sig í foreldrahlutverkinu!

Það er óhætt að mæla með þessari eld-
hressu gamanmynd sem er sprenghlægi-
leg á löngum köflum og nálgast að vera 
hin besti farsi. Henni hefur verið lýst sem 
nokkurs konar Jane Austin-sögu eins og 
P. G. Wodehouse hefði skrifað hana og 
sennilega er það ein besta lýsingin sem 
hægt er að gefa á henni í stuttu máli. 

Terry er unglingspiltur sem hefur alist 
upp hjá ömmu sinni í London þar sem 
hún rekur skemmtigarð. Dag einn gerast 
þau undur að Terry er fyrir töfra fluttur 
yfir í ævintýraheim þar sem hann fær 
það verkefni að bjarga prinsessu og 
stöðva hinn göldrótta Grama sem hefur 
bannað alla hamingju í veröldinni.

Þegar Sandra kemst að því að eiginmaður 
hennar til 35 ára hefur átt í ástarsambandi 
við vinkonu hennar pakkar hún niður í 
hvelli og flytur til systur sinnar sem býr í 
London. Ekki líður á löngu uns Sandra 
tekur að átta sig á að það er engin ástæða 
til að leggja árar í bát heldur nota 
tækifærið til að lifa lífinu til fulls!

Gamandrama Spennumynd

Ævintýri/ofurhetjur Teiknimynd

Sannsögulegt Drama/tónlist Gamanmynd

ÆvintýriSannsögulegtÆvintýri/hasar

Spenna/sakamál

Gamandrama

Drama Sannsögulegt Gamandrama

TryllirGamandrama

Teiknimynd Gamanmynd

Instant Family

Aquaman

Cold Pursuit

Spider-Man: Into the ...

Endurkoma hetjunnarA Star Is Born

Bohemian RhapsodyMortal Engines

Vice

Dragged Across Concrete

Journeyman

Grami göldrótti

Fighting with My Family

Sink or Swim

Holmes & Watson

Suspiria

Finding Your Feet

The Kid Who Would Be King

Mary Poppins er komin aftur, 55 árum 
eftir að samnefnd mynd um hana og 
Banks-fjölskylduna sló í gegn um allan 
heim. Í það skiptið var það Julie Andrews 
sem lék Mary en í þetta sinn er það Emily 
Blunt sem leikur þessa söngelsku, ramm-
göldróttu og fljúgandi barnfóstru sem er 
úrræðagóð með afbrigðum.

The Mule er nýjasta mynd Clints East-
wood sem jafnframt leikur garðyrkjufræð-
inginn Earl Stone sem vegna fjárhags-
vandræða tók upp á því á gamals aldri að 
smygla eiturlyfjum fyrir mexíkóskan 
eiturlyfjahring frá landamærum Banda-
ríkjanna og Mexíkó til Michigan og 
Arizona. Frábær mynd í alla staði.

Sannsögulegt

Ævintýri

Mary Poppins Returns

The Mule

The Favourite

Komnar út og fáanlegar á sjónvarpsleigunum



Hefurðu séð þessar?

Tölvuleikir

Tegund: Kartleikur
Kemur út á: PS4, Switch og Xbox One
PEGI aldurstakmark: 7+
Útgáfudagur: 21. júní
Framleiðandi: Activision
Útgefandi: Sena

Crash Team Racing Nitro-Fueled
Crash er mættur aftur í bílstjórasætið!

Í Crash Team Racing Nitro-Fueled fá leikmenn brot af því besta úr Crash Team 
Racing, Crash Nitro Kart og Crash Tag Team Racing, en þessi pakki inniheldur 
endurgerð allra þessara leikja. Í pakkanum er að sjálfsögðu alveg heill hellingur 
af brautum og kartbílum ásamt helstu persónunum úr Crash Bandicoot-leikj-
unum og geta leikmenn spilað einir og sér eða með öðrum í gegnum netið. 

Verður þú fyrst/ur í mark í þessum hraða og skemmtilega kartleik?

https://youtu.be/WgwA1gYDb5Q

Tölvuleikir

Tískukóngurinn Marc Jacobs sýndist frekar 
lágvaxinn þar sem hann var á göngu með 
tveimur af frægustu ofurfyrirsætum síðari  

tíma, þeim Naomi Campell og Kate Moss, á 
Madison-breiðstrætinu í New York 7. maí.

Brad Pitt og Leonardo DiCaprio voru flottir  
á kvikmyndahátíðinni í Cannes 21. maí þar  
sem þeir mættu til að vera viðstaddir frum-
sýningu myndarinnar Once Upon a Time in 

Hollywood eftir Quentin Tarantino. 

Sophie Turner, sem gert hefur garðinn frægan  
í Game of Thrones og leikur Jean Grey í mynd- 

inni Dark Phoenix, skrapp í göngutúr í New  
York 18. maí með einn af hvolpum sínum  
og eiginmannsins, Joes Jonas, í fanginu.

Þeir Elton John og Taron Egerton sem leikur  
Elton í myndinni Rocketman mættu að sjálf- 
sögðu á frumsýningu myndarinnar í Cannes  

16. maí þar sem bæði þeir og myndin sjálf  
hlutu frábærar viðtökur viðstaddra.

Þau Halle Berry og Keanu Reeves voru hæst-
ánægð hvort með annað þegar þau hittust á 

Sunset Boulevard í Hollywood þar sem Keanu  
fékk sín eigin handa- og fótaför steypt í gang-
stéttina fyrir framan við Kínverska leikhúsið.

Olivia Wilde var bersýnilega nokkuð sátt við 
tilveruna þar sem hún mætti á forsýningu 
myndar sinnar Booksmart í London 7. maí. 

Myndin, sem er fyrsta mynd Oliviu sem  
leikstjóra, hefur fengið frábæra dóma.

Myndasyrpa í lokin

Kíktu á bíóhlutann:

http://bit.ly/mm-juni-2019-bio
http://bit.ly/mm-juni-2019-bio

